
BƠ-ÀR KƠI PÔL PƠYOA
TƠ MƠNIH
GALATI

Pơnuaĭ C ̆uă-Rơwăng
1 Pôl, la tơdi-tơdài, sa gơnuăr-brua ̆ 'buh truh

mư̆ng jơi anà mơnih, sơ ̆ng kŭng 'buh gơnừm tơ
sa aràng mơnih lơi, bloh la kơyoa Yàng Jêsu
Krist sơ̆ng Yàng Pô Lơngì la Ama, Pô hũ ngă tơ
Pô Krist hơdiŭ wơ ̆ mư̆ng pơnuaĭ mơtai,

2 găm sơ ̆ng abih buơl adơi-ai do ̀ sơ ̆ng dơlhă,
pơyoa tơ du Tơrpuơl Goh-Sơc̆ih do ̀ la ̆m c ̆a ̀r
Galati.

3 Yòng lơkơu Yàng Pô Lơngì, la Ama buơl
gudrơi sơ ̆ng Yàng la Yàng Jêsu Krist, brơi
pơnuaĭ ani ̆t-brơi-soh sơ̆ng pơnuaĭ ri ̆ng-lơngai
tơ buơl adơi-ai.

4 Yàng Jêsu Krist hũ kŏng prah-luơi pơnuaĭ
hơdiŭ Pô kơyoa gla ̀i-sơnoh buơl gudrơi, tô dŏng
buơl gudrơi kla ̀h mư ̆ng rài hơdiŭ mơsak-jơhà
ni, tui hơtai-khiăng Yàng Pô Lơngì, Ama buơl
gudrơi.

5 Yòng lơkơu Pô hũ pơnuaĭ ma ̀ng-kơc̆rà rài
pơdò rài 'buh lui ̆! Amen.
GƠNUĂR-BRUĂ TƠDI-TƠDÀI

PÔL
(Mư̆ng tăl 1:6 truh ta ̆l 2:21)

Mĭn Hũ Sa Pơnuaĭ-Siàm

6 Dơlhă mă nga ̆ krơi-takơtuă, tu ̆ mơhư ̆ thơu
buơl adơi-ai hũ tơmbah-tơmbàn luơi Pô hũ
iơu-rơwah buơl adơi-ai kơyoa pơnuaĭ
ani ̆t-brơi-soh Yàng Jêsu Krist, tô nau tui sa
pơnuaĭ-siàm pơkơ̆n.

7 'Buh hũ pơnuaĭ-sia ̀m lơi pơkơ ̆n ơu, bloh mĭn
hũ du mơnih nga ̆ tơ hơtai-akŏ buơl adơi-ai
sơnư ̆ng-bơngoàn huơĭ kơ-ù, sơ̆ng khia ̆ng
pơsơlih Pơnuaĭ-Sia ̀m Pô Krist.

8 Bloh yah hu ̃ aràng sơi, yah la rùp-phu ̆n buơl
dơlhă hala ̀i mơnih gơdrưh mư̆ng ngŏ lơngì,
truh pơto-akhàn tơ buơl adơi-ai sa pơnuaĭ-siàm
lơi pơkơ ̆n krơi sơ̆ng Pơnuaĭ-Sia ̀m buơl dơlhă hũ
pơto-akhàn tơ buơl adơi-ai, nư ̆n mơnih nư̆n iơŭ
păl kơđòng ale ̆-aluah!

9 Yơu buơl dơlhă hũ đơ ̀m sơ̆ng buơl adơi-ai
bơjơ, ni dơlhă yòng đờm amăng tra wơ̆: yah
aràng sơi pơto-akhàn tơ buơl adơi-ai sa
pơnuaĭ-siàm lơi pơkơ ̆n krơi sơ ̆ng Pơnuaĭ-Siàm
bloh buơl adơi-ai hũ đồ-mă, nư ̆n mơnih nư̆n
iơŭ pa ̆l kơđòng ale ̆-aluah!

10 Tŭ ni, dơlhă khia ̆ng hũ siàm hơtai jơi ana ̀
mơnih halài Yàng Pô Lơngì? Hũ iơŭ dơlhă dò
duah pơnuaĭ ngă sia ̀m hơtai jơi ana ̀ mơnih ơu?
Yah dơlhă dò duah pơnuaĭ ngă siàm hơtai jơi
ana ̀ mơnih, nư̆n dơlhă 'buh iơŭ la hơlŭn-hơlă
Pô Krist.
Yàng Po ̂ Lơngì Iơu-Rơwah Po ̂l

11 Ơ buơl adơi-ai, dơlhă khiăng buơl adơi-ai
thơu lài, Pơnuaĭ-Siàm bloh dơlhă hũ đờm
pơto-akhàn tơ buơl adơi-ai 'buh truh mư̆ng jơi
ana ̀ mơnih ơu.

12 Kơyoa dơlhă 'buh hũ đồ-mă sơ̆ng kŭng 'buh
mơgru Pơnuaĭ-Siàm nư ̆n mư ̆ng sa aràng mơnih
lơi, bloh la ru ̀p-phŭn Yàng Jêsu Krist hũ
akha ̀n-tơbiă.

13 Buơl adơi-ai bia ̆ hũ mơhư ̆-thơu bơjơ mư̆ng
rài hơdiŭ dơlhă dơlhơu thrơi tŭ dơlhă dò tui
jơlàn mơnih Juđa duh-dơlbăt la hơyơu. Dơlhă
hũ abih pràn-hơtai ma ̆-pơkơŭ, sơ̆ng khia ̆ng
pơluĭ-pơlơhiă Tơrpuơl Goh-Sơc̆ih Yàng Pô
Lơngì.

14 La ̆m bruă pa ̆ng-rơmiă nga ̆ tui jơlàn mơnih
Juđa duh-dơlbăt, nư ̆n la ̆m lơgăr dơlhă, dơlhă
hũ sơrlèt rơlau tơ abih du mơnih ga ̆m sa rơh
thŭn sơ̆ng dơlhă. Rơlau tơ nư ̆n wơ̆, dơlhă do ̀ la
sa aràng mơnih abih hơtai-hơtiàn bia ̆ sơ̆ng du
pơnuaĭ adăt-lơđăp kơi-kŏ pàng-yau drơi.

15 Bloh tŭ Yàng Pô Lơngì, la Pô hũ pioh krơi
dơlhă mư ̆ng tu ̆ dò lăm tu ̆ng ame, mă pơnuaĭ
ani ̆t-brơi-soh iơu-rơwah dơlhă,

16 sờh hơtai-hơtiàn ràng-tơbiă Ana ̀ Pô tơ
dơlhă, to ̂ dơlhă pơto-akhàn Pơnuaĭ-Siàm mư̆ng
Anà Pô tơkrah du buơl la ̀ng aga ̀h, nư ̆n la ̆m tơk
dơlhă 'buh đơ ̀m tămbơyai sơ̆ng jơi ana ̀ mơnih.

17 Dơlhă kŭng 'buh đì tơ Jerusalem tô to ̀m du
mơnih tơdi-tơdài dơlhơu dơlhă, bloh dơlhă nau
tơma la ̆m c ̆a ̀r Arabi, bloh nư ̆n ga ̀i mơrai wơ̆ tơ
plơi-prŏng Đamas.

18 Klơu thu ̆n hơdơi, dơlhă đì tơ Jerusalem to ̂
c ̆uă-rơwăng Pier, sơ ̆ng do ̀ wơ̆ sơ ̆ng Pier sa-pluh
lơma hơrơi. *

* 1:18 1:18 Bruă 9:26-30.

19 Bloh dơlhă 'buh hũ păp sa aràng mơnih
tơdi-tơdài lơi pơkơ ̆n, mĭn păp sa aràng Jakơ la
adơi-ai Yàng.

20 Tơ anaŭ Yàng Pô Lơngì, tơgrơ̆ pơnuaĭ hơgĕ
dơlhă wă tơ buơl adơi-ai ni la pơnuaĭ tơpă bia ̆,
dơlhă 'buh đơ ̀m lơ ̆r ơu.

21 Hơdơi mư̆ng nư ̆n, dơlhă nau truh tơ du c̆a ̀r
Siri sơ ̆ng Silisi.

22 Tŭ nư ̆n du Tơrpuơl Goh-Sơc̆ih Pô Krist la ̆m
c ̆a ̀r Juđe sơđaŭ ka thơu 'bo ̀ mơta dơlhă.

23 Buơl guñu mĭn mơhư ̆ đơ ̀m la ̀i: “Mơnih hũ
ma ̆-pơkơŭ buơl gudrơi dơlhơu thrơi, tu ̆ ni do ̀
pơto-akhàn pơnuaĭ păng-tui bloh n ̃u hũ abih
hơtai-hơtiàn khia ̆ng pơluĭ-pơlơhiă.”

24 Yơu nư̆n, kơyoa dơlhă bloh buơl guñu
mơyòm-pơglòng Yàng Pô Lơngì.

2
Po ̂l Sơ ̆ng Du Mơnih Tơdi-Tơdài Pơkơ ̆n

1 Sa pluh pà thŭn hơdơi, dơlhă đì nau tơ
Jerusalem sa amăng tra wơ̆ ga ̆m sơ̆ng 'Banaba,
kŭng hũ Tĭt nau ga ̆m sơ̆ng dơlhă rơi.

2 Kơyoa hũ Yàng akha ̀n-tơbiă, dơlhă đì nau tơ
anih nư ̆n to ̂ đờm-akha ̀n tơ anaŭ buơl gun ̃u
mư̆ng Pơnuaĭ-Siàm bloh dơlhă hũ pơto-akhàn
tơkrah du buơl làng agàh, yah la ̀i dơlhă mĭn
đờm-akha ̀n krơi sơ ̆ng du mơnih apăn-ako ̆ hũ c ̆ơ
la pro ̆ng-màng rơlau abih, kơyoa dơlhă huơĭ la ̀i
tơgrơ ̆ pơnuaĭ hơgĕ dơlhă hũ nga ̆, sơ̆ng tu ̆ ni do ̀
nga ̆, rơŭ tơbiă jiơ̆ng 'buh kwơ-màng ơu.

3 Bloh Tĭt, mơnih nau găm sơ ̆ng dơlhă, yah la
mơnih Grek, ku ̆ng 'buh kơđòng pơkơŭ păl ngă
adăt sơkaŭ-kơlì.

4 Buơl dơlhă hũ nga ̆ yơu nư ̆n, kơyoa hũ du
mơnih ngă lơ̆r la mơnih adơi-ai, sơrlèt tơma
la ̆m tơkrah buơl dơlhă, tui kraŭ-c ̆ơ pơnuaĭ
akŏ-lơhuai tơkai-lơnàng bloh buơl dơlhă hũ
la ̆m Yàng Jêsu Krist, tô mă-pơkơŭ buơl dơlhă
nga ̆ hơlŭn-hơlă.

5 Sơ̆ng du mơnih nư ̆n, buơl dơlhă 'buh kŏng
ru ̆t-gơdŭn tơ buơl gun ̃u sa-sĭt tu ̆-jơ lơi, tô
pơnuaĭ-tơpă Pơnuaĭ-Siàm hũ pràn-kơjăp la ̆m
buơl adơi-ai.

6Mư̆ng du mơnih apăn-akŏ hũ aràng c ̆ơ la
pro ̆ng-màng (dơlhơu thrơi buơl guñu la aràng
sơi, nư̆n kŭng 'buh hũ hơgĕ prŏng-ma ̀ng sơ ̆ng
dơlhă; kơyoa tơ anaŭ Yàng Po ̂ Lơngì abih tơgrơ ̆
mơnih la yơu gơŭ), nư ̆n buơl gun ̃u kŭng 'buh
hũ do ̆ng hơgĕ rơlau tơ dơlhă.

7 Tơrblơ̆ wơ̆, tŭ buơl gun ̃u 'buh brua ̆
pơto-akhàn Pơnuaĭ-Siàm tơ du mơnih 'buh nga ̆
adăt sơkaŭ-kơlì hũ jào tơ dơlhă, kŭng yơu brua ̆
pơto-akhàn Pơnuaĭ-Siàm tơ du mơnih hũ nga ̆
adăt sơkaŭ-kơlì hũ jào tơ Pier,

8 kơyoa Po ̂ hũ nga ̆ brua ̆ la ̆m Pier tô pò̂-pơđăr
ñu nga ̆ mơnih tơdi-tơdài tơ du mơnih hũ nga ̆
adăt sơkaŭ-kơlì, ku ̆ng hũ nga ̆ brua ̆ la ̆m dơlhă tô
po ̂̀-pơđăr dơlhă nga ̆ mơnih tơdi-tơdài tơ du
mơnih buơl la ̀ng aga ̀h.

9 Sơ̆ng tu ̆ kràn thơu pơnuaĭ ani ̆t-brơi-soh hũ
brơi tơ dơlhă, nư ̆n Jakơ, Sepha sơ̆ng Ja ̆ng, du
mơnih hũ c ̆ơ la gơ ̆ng-jơmư ̆ng, hũ apăn tơngàn

dơlhă sơ ̆ng 'Banaba tô ràng-tơbiă pơnuaĭ sa
hơtai-hơtiàn sơ ̆ng gơŭ: buơl dơlhă nư ̆n nau
truh sơ̆ng du buơl la ̀ng agàh, do ̀ buơl gun ̃u nư̆n
nau truh sơ ̆ng du mơnih hu ̃ adăt sơkaŭ-kơlì.

10 Buơl guñu mĭn kơkơi pơsơdơ ̆r buơl dơlhă
sa brua ̆, la păl sơdơ̆r truh du mơnih rơ'bah
rơ'bư ̀p. Ni kŭng la pơnuaĭ bloh rùp-phŭn dơlhă
sơđaŭ abih hơtai-hơtiàn nga ̆.

Po ̂l Đờm 'Buah Pier Lăm Antiôt
11 Bloh tŭ Sepha truh tơ Antiôt, dơlhă hũ đờm

mơsau 'buah ñu tơpă tơ mơta, kơyoa ñu hũ ngă
pơnuaĭ iơŭ pa ̆l puaĭ 'buah bia ̆.

12 Biă yơu nư ̆n, dơlhơu tu ̆ du mơnih mư̆ng
Jakơ truh, ñu sơđaŭ do ̀ guh huă 'bơ ̆ng găm sơ̆ng
du mơnih buơl la ̀ng aga ̀h. Bloh tŭ buơl nư ̆n
truh, nư ̆n ñu gơdŭn pleh do ̀ dơ̆ng krơi sa gah,
kơyoa huơĭ tơ du mơnih hu ̃ adăt sơkaŭ-kơlì.

13 Du mơnih Juđa pơkơ ̆n kŭng tui ñu nga ̆
mơthĭ-lơ̆r yơu nư ̆n rơi, tơ̆l truh găm 'Banaba
kŭng kơđòng ba-pơsờh bloh ngă tui pơnuaĭ
mơthĭ-lơ̆r buơl guñu.

14 Tŭ dơlhă 'buh buơl guñu 'buh nau iơŭ tui
pơnuaĭ-tơpă Pơnuaĭ-Siàm, nư ̆n dơlhă đờm sơ̆ng
Sepha tơ anaŭ abih tơgrơ ̆ mơnih la ̀i: “Sơ-ai la
mơnih Juđa, bloh 'buh hơdiŭ tui adăt mơnih
Juđa, sơ-ai hơdiŭ yơu mơnih buơl làng agàh,
nư ̆n nga ̆ hơyơu sơ-ai pơkơŭ du buơl la ̀ng aga ̀h
păl hơdiŭ tui adăt mơnih Juđa?”

Gơnừm Tơ Pơnuaĭ Păng-Tui Mơnih Juđa Sơ ̆ng
Mơnih Buơl Làng Agàh Hũ Do ̆ng-Pơklàh

15 Buơl dơlhă đih apui tơbiă la mơnih Juđa,
'buh iơŭ la du mơnih hũ gla ̀i mư̆ng buơl la ̀ng
aga ̀h.

16 Bloh buơl dơlhă thơu la ̀i, sa aràng mơnih
hũ anga ̆n la ri ̆ng-tơpă 'buh iơŭ kơyoa gơnư ̀m tơ
du brua ̆ nga ̆ tui pơnuaĭ adăt-adia, bloh la
gơnư ̀m tơ pơnuaĭ păng-tui la ̆m Yàng Jêsu Krist,
nư ̆n buơl dơlhă hũ păng-tui Yàng Jêsu Krist, to ̂
buơl dơlhă hũ tơbiă jiơ̆ng rĭng-tơpă kơyoa
pơnuaĭ păng-tui la ̆m Pô Krist, bloh 'buh iơŭ
gơnư ̀m tơ du brua ̆ nga ̆ tui pơnuaĭ adăt-adia.
Kơyoa 'buh sa aràng mơnih lơi hũ anga ̆n la
ri ̆ng-tơpă, gơnừm tơ du bruă nga ̆ tui pơnuaĭ
adăt-adia ơu.

17 Bloh yah buơl dơlhă do ̀ duah pơnuaĭ tô hũ
anga ̆n la ri ̆ng-tơpă la ̆m Pô Krist, bloh rùp-phŭn
buơl dơlhă sơđaŭ kơđòng aràng c ̆ơ la mơnih hũ
gla ̀i, yơu nư ̆n Pô Krist la mơnih duh bruă tơ
gla ̀i-sơnoh? 'Buh tŭ lơi yơu nư̆n!

18 Biă yơu nư ̆n, yah dơlhă bơ̆-pơdơ ̆ng wơ̆
tơgrơ ̆ hơgĕ bloh rùp-phŭn dơlhă hũ
pơluĭ-pơlơhiă, nư̆n dơlhă hũ ràng-tơbiă la ̀i
ru ̀p-phŭn dơlhă la mơnih ngă sŭng pơnuaĭ
adăt-adia.

19Mư ̆ng dơlhơu, dơlhă ku ̆ng hũ hơdiŭ tơ
pơnuaĭ adăt-adia, bloh tu ̆ dơlhă hũ
tơleh-pơklàh mư̆ng pơnuaĭ adăt-adia, dơlhă
hơdiŭ tơ Yàng Pô Lơngì.

20 Dơlhă hũ kŏng pơ ̆ng la ̆m kơyơu pơkăl sơ̆ng
Pô Krist bloh dơlhă hơdiŭ, 'buh iơŭ la dơlhă
hơdiŭ tra, bloh la Pô Krist hơdiŭ la ̆m dơlhă. Tŭ
ni dơlhă do ̀ hơdiŭ la ̆m ru ̀p-phàp drah-rơlo, nư ̆n

la dơlhă hơdiŭ la ̆m pơnuaĭ păng-tui Anà Yàng
Pô Lơngì, la Pô hũ uơ̆n-rơnăm dơlhă, sơ ̆ng ko ̆ng
prah-luơi rùp-phŭn Pô kơyoa dơlhă.

21 Dơlhă 'buh khia ̆ng nga ̆ tơ pơnuaĭ
ani ̆t-brơi-soh Yàng Pô Lơngì tơbiă jiơ̆ng 'buh
kwơ-màng. Kơyoa yah gơnư ̀m tơ pơnuaĭ
adăt-adia bloh hũ tơbiă jiơ̆ng ri ̆ng-tơpă, nư̆n Pô
Krist kŏng mơtai la 'buh kwơ-màng.

PƠNUAĬ ADĂT-ADIA SƠ̆NG
PƠNUAĬ PĂNG-TUI

3
(Mư̆ng tăl 3:1 truh ta ̆l 5:12)

Hu ̃ Anga ̆n Ri ̆ng-Tơpă Kơyoa Pơnuaĭ Pa ̆ng-Tui
1 Ơ du mơnih Galati bơrngư ̆l-gơla! Aràng sơi

hũ nga ̆ tơn-hơu pơklah buơl adơi-ai, la du
mơnih bloh brua ̆ Yàng Je ̂su Krist kŏng pơ ̆ng tơ
kơyơu pơkăl hũ ràng-tơbiă loh-làng yơu tơ
mơta 'buh?

2 Dơlhă mĭn khia ̆ng buơl adơi-ai brơi dơlhă
thơu pơnuaĭ ni: Buơl adơi-ai hu ̃ đồ-mă Bơngă
Sơc̆ih-Sri la gơnư ̀m tơ brua ̆ ngă tui pơnuaĭ
adăt-adia halài gơnừm kơyoa păng-tui la ̆m
tơgrơ ̆ pơnuaĭ hũ mơhư ̆ pơto-mơblàng?

3 Kơđa hơgĕ buơl adơi-ai bơrngư ̆l-gơla yơu
nư ̆n? Buơl adơi-ai hũ gơnư ̀m tơ Bơngă
Sơc̆ih-Sri bơjơ, hơyơu tu ̆ ni gài wơ̆ gơnư ̀m lăm
ru ̀p-phàp drah-rơlo to ̂ khia ̆ng hũ wĭl-tơ̆l?

4 Buơl adơi-ai hũ kŏng lô pơnuaĭ pơđì-pơđoa
gleh-gla ̆r tô 'buh hũ hơgĕ ơu, mĭn yơu sŏ ia tuh

la ̆m ia-tơsì? Brua ̆ nư ̆n hũ bia ̆ la 'buh kŏng-kwơ
ơu?

5 Pô hũ brơi Bơngă Sơc̆ih-Sri sơ̆ng nga ̆ lô
pơnuaĭ-c̆rih tơkrah buơl adơi-ai, la kơyoa buơl
adơi-ai ngă tui pơnuaĭ adăt-adia, halài kơyoa
buơl adơi-ai mơhư ̆ sơ ̆ng păng-tui?

6 Kŭng yơu Abraham hũ păng-tui Yàng Po ̂
Lơngì, nư ̆n ñu hũ kơrhia la mơnih ri ̆ng-tơpă.

7 Yơu nư ̆n, buơl adơi-ai pa ̆l kràn-thơu bĕ la ̀i
du mơnih lơi hu ̃ pơnuaĭ păng-tui, du mơnih
nư ̆n la ana ̀-tơc̆o Abraham.

8 'Bo ̂̀n Bơ-àr Sơc̆ih-Sri hũ 'buh dơlhơu la ̀i Yàng
Pô Lơngì rơŭ anga ̆n buơl la ̀ng aga ̀h la rĭng-tơpă
kơyoa pơnuaĭ păng-tui, nư̆n hũ pơto-akhàn
dơlhơu tơ Abraham Pơnuaĭ-Siàm ni: “Tơgrơ ̆
buơl la ̀ng rơŭ gơnừm tơ ha ̃ bloh hũ
lơngai-pơtuah.”*

9 Kơyoa nư ̆n, aràng sơi păng-tui nư ̆n hũ
đồ-lĕng pơnuaĭ lơngai-pơtuah sơ ̆ng Abraham,
la mơnih hũ hơtai-hơtiàn păng-tui.

10 Abih tơgrơ ̆ mơnih lơi gơnư ̀m-gơnàng la ̆m
du brua ̆ nga ̆ tui pơnuaĭ adăt-adia, nư̆n rơŭ
kơđòng ale ̆-aluah. Kơyoa hũ pơnuaĭ wă: “Iơŭ
păl ale ̆-aluah biă la du mơnih 'buh kơjăp
hơtai-hơtiàn pa ̆ng-rơmiă nga ̆ tui tơgrơ̆ pơnuaĭ
hũ wa ̆ la ̆m bơ-àr pơnuaĭ adăt-adia.” †

11 Yơu nư̆n loh-làng la ̀i 'buh sa aràng mơnih
lơi gơnư ̀m tơ bruă păng-rơmiă nga ̆ tui pơnuaĭ
adăt-adia bloh hũ anga ̆n la rĭng-tơpă tơ anau ̆

* 3:8 3:8 Bơ-àr C ̆ơmrừp 12:3. † 3:10 3:10 Akhàn Wơ̆ Pơnuaĭ
Adăt-Adia 27:26.

Yàng Pô Lơngì, kơyoa “mơnih ri ̆ng-tơpă rơŭ
hơdiŭ kơyoa pơnuaĭ pa ̆ng-tui.” ‡

12 Pơnuaĭ adăt-adia 'buh dau ̆ rơnơ̆ tơ ngŏ
pơnuaĭ păng-tui, bloh pơnuaĭ adăt-adia hũ wa ̆:
“Mơnih lơi nga ̆ tui du pơnuaĭ adăt-adia nư ̆n
gơnư ̀m tơ nư ̆n bloh hơdiŭ.” §

13 Pô Krist hu ̃ dŏng tơrbuh buơl gudrơi tơbiă
kla ̀h mư̆ng pơnuaĭ ko ̆ng ale ̆-aluah kơyoa
adăt-adia, tu ̆ Pô kŏng ale ̆-aluah ala tơ buơl
gudrơi — kơyoa hũ pơnuaĭ wă: “Iơŭ păl
ale ̆-aluah bia ̆ la mơnih kơđòng yuăl tơ ngŏ
kơyơu pơkăl,” *

14 tô la ̆m Pô Krist pơnuaĭ lơngai-pơtuah pioh
tơ Abraham truh jiơ̆ng sơ ̆ng du buơl la ̀ng agàh,
sơ ̆ng kơyoa pơnuaĭ păng-tui buơl gudrơi đồ-ma ̆
hũ pơnuaĭ đơ ̀m pơguăn mư̆ng Yàng Bơngă
Sơc̆ih-Sri.

Pơnuaĭ Adăt-Adia Sơ̆ng Pơnuaĭ Đờm Pơguăn
15 Ơ buơl adơi-ai, dơlhă đờm tui lơđăp

bơhiàn jơi anà mơnih: Tŭ sa pơnuaĭ
pơguăn-pơđoàn hũ nga ̆ tơbiă, yah mĭn la kơyoa
mư̆ng sa aràng mơnih bơhiàn, nư ̆n ku ̆ng 'buh
aràng sơi hũ gơnuăr c ̆reh luơi halài wă
pơtơma-pơtơbiă pơnuaĭ hơgĕ.

16Mư ̆ng tơgrơ̆ pơnuaĭ đơ ̀m pơguăn hũ đơ ̀m
sơ ̆ng Abraham sơ ̆ng tơ jơi-pơtiàn ñu, 'Bồn Bơ-àr
Sơc̆ih-Sri 'buh đờm: “Sơ̆ng brơi tơ du
jơi-pơtiàn,” yơu pioh tơ lô mơnih, bloh đờm:

‡ 3:11 3:11 Habakuk 2:4. § 3:12 3:12 Lebi 18:5. * 3:13 3:13
Akhàn Wơ̆ Pơnuaĭ Adăt-Adia 21:23.

“Sơ̆ng brơi tơ jơi-pơtiàn ha ̃,” yơu đờm mư̆ng sa
aràng mơnih soh, nư̆n la Pô Krist. †

17 Dơlhă khia ̆ng đờm la ̀i: Pơnuaĭ adăt-adia, la
pơnuaĭ truh hơdơi pơnuaĭ pơguăn-pơđoàn pa ̀
rơtùh klơu pluh thŭn, 'buh hũ gơnuăr prah luơi
pơnuaĭ pơguăn-pơđoàn bloh Yàng Pô Lơngì hũ
nga ̆ tơbiă mư ̆ng dơlhơu, kŭng yơu nga ̆ tơ
pơnuaĭ pơguăn-pơđoàn tơbiă jiơ̆ng 'buh
kwơ-màng jiơ̆ng.

18 Kơyoa yah gơnư ̀m tơ pơnuaĭ adăt-adia bloh
hũ đồ-lĕng phŭm-kơsai phơ ̆n-bơna, nư ̆n 'buh
do ̀ kơyoa pơnuaĭ đờm pơguăn tra. Bloh Yàng
Pô Lơngì hũ angui pơnuaĭ đờm pơguăn tô brơi
pơnuaĭ nư ̆n tơ Abraham.

19 Yơu nư̆n pơnuaĭ adăt-adia pioh ngă hơgĕ?
Pơnuaĭ adăt-adia hũ brơi pơtơ ̆l hơdơi ni to ̂ dŏng
jơi ana ̀ mơnih kràn-thơu mư ̆ng gla ̀i-sơnoh drơi,
sơ ̆ng dò tơ̆l truh tơ tŭ sa aràng mơnih la ̆m
jơi-pơtiàn nư ̆n, la Pô hũ đơ ̀m pơguăn mư ̆ng
dơlhơu, tơbiă truh. Pơnuaĭ adăt-adia hũ du
mơnih gơdrưh jào tơ Môise, yơu mơnih dò
tơkrah tô ja ̀o wơ̆ tơ buơl la ̀ng.

20Mơnih dò tơkrah 'buh ala mơta tơ sa gah,
bloh Yàng Pô Lơngì nư̆n mĭn hũ sa.

Pơnuaĭ Adăt-Adia Ba Truh Pô Krist
21 Yơu nư̆n pơnuaĭ adăt-adia tămdră-wơ ̆ sơ̆ng

pơnuaĭ đờm pơguăn Yàng Pô Lơngì? 'Buh tu ̆ lơi
yơu nư ̆n ơu! Kơyoa yah pơnuaĭ adăt-adia hũ
brơi tơ ana ̀ mơnih bloh hũ rơgơi ba truh
† 3:16 3:16 Bơ-àr C ̆ơmrừp 13:15; 17:7.

pơnuaĭ hơdiŭ, nư ̆n pơnuaĭ ri ̆ng-tơpă păl tơbiă
mư̆ng pơnuaĭ adăt-adia.

22 Bloh 'Bò̂n Bơ-àr Sơc̆ih-Sri hũ ja ̀m kơdrơ ̆
abih tơgrơ̆ mơta tơ ala gơnuăr pơnuaĭ
gla ̀i-sơnoh, tô tơgrơ ̆ pơnuaĭ hơgĕ hũ đờm
pơguăn, kơyoa pơnuaĭ pa ̆ng-tui la ̆m Yàng Jêsu
Krist bloh hũ brơi tơ du mơnih păng-tui.

23 Dơlhơu tu ̆ pơnuaĭ păng-tui truh, buơl
gudrơi kơđòng krơ̆ sơ ̆ng kơđòng kraŭ-khia ̆ tơ
ala gơnuăr pơnuaĭ adăt-adia, tơ̆l truh tơ tu ̆
pơnuaĭ păng-tui hũ ràng-tơbiă.

24 Yơu nư̆n, pơnuaĭ adăt-adia yơu mơnih
po ̂gru dùi-ba buơl gudrơi truh tơ Pô Krist, to ̂
kơyoa pơnuaĭ păng-tui buơl gudrơi hũ angăn
ri ̆ng-tơpă.

25 Bloh tŭ pơnuaĭ pa ̆ng-tui truh bơjơ, buơl
gudrơi 'buh do ̀ tơ ala gơnuăr mơnih po ̂gru
dùi-ba nư ̆n tra.

26 Kơyoa pơnuaĭ pa ̆ng-tui la ̆m Yàng Jêsu Krist,
abih buơl adơi-ai hũ tơbiă jiơ̆ng du anà Yàng Pô
Lơngì.

27Mơnih lơi la ̆m buơl adơi-ai hũ đồ-ma ̆
'baptem la ̆m Pô Krist, nư ̆n hũ c ̆u ̀ ru ̀p-phŭn Pô
Krist, 'buh krơi yơu c ̆ù a ̀o.

28 Tơ anih ni 'buh dò pơklah-krơi mơnih Juđa
halài mơnih Grek, mơnih hơlŭn-hơlă halài
mơnih akŏ-lơhuai tơkai-lơnàng, mơnih lơkơi
halài mơnih kơmơi, kơyoa abih buơl adơi-ai la
sa la ̆m Yàng Jêsu Krist.

29 Sơ̆ng yah buơl adơi-ai găm sơ ̆ng Pô Krist,
nư ̆n buơl adơi-ai la jơi-pơtiàn Abraham, la du
mơnih đồ-le ̆ng phŭm-kơsai phơ ̆n-bơna

Abraham yơu Yàng Pô Lơngì hũ đơ ̀m pơguăn.

4
Jơi Anà Mơnih Do ̀ Tơ Ala Pơnuaĭ Adăt-Adia
Hala ̀i pơnuaĭ Ani ̆t-Brơi-Soh

1 Dơlhă khia ̆ng đờm la ̀i, mơnih hũ đồ-lĕng
phu ̆m-kơsai phơ ̆n-bơna, yah la po ̂ abih tơgrơ ̆
phu ̆m-kơsai phơ ̆n-bơna nư ̆n, bloh tu ̆ do ̀
lơ-ơneh, nư ̆n 'buh krơi yơu sa aràng mơnih
hơlŭn-hơlă.

2Mơnih nư ̆n păl do ̀ tơ ala gơnuăr du mơnih
do ̆ng-kờl sơ̆ng mơnih c ̆ơ apăn-akŏ phơ̆n-bơna
phu ̆m-kơsai drơi, tơ̆l truh tơ tu ̆-hơrơi bloh
mơnih ama hũ nga ̆-ni ̀n.

3 Buơl gudrơi kŭng yơu nư̆n rơi, tu ̆ do ̀
lơ-ơneh, buơl gudrơi nga ̆ hơlŭn-hơlă tơ pơnuaĭ
adăt-adia sơ ̆ng pơnuaĭ adăt-lơđăp dun-ya.

4 Bloh tu ̆ hơrơi-tŭ hu ̃ wĭl-tơ̆l, Yàng Pô Lơngì
hũ pơđăr Ana ̀ Pô truh, tơbiă rài kơyoa mư̆ng sa
aràng mơnih kơmơi, sơ̆ng hơdiŭ tơ ala pơnuaĭ
adăt-adia,

5 tô tơrbuh du mơnih hơdiŭ tơ ala pơnuaĭ
adăt-adia, sơ ̆ng brơi buơl gudrơi hũ nga ̆ anà
ròng Pô.

6 Kơyoa buơl adơi-ai la ana ̀, nư ̆n Yàng Pô
Lơngì hũ pơđăr Bơngă Sơc̆ih-Sri Anà Pô tơma
la ̆m hơtai-hơtiàn buơl gudrơi, bloh đờm la ̀i:
“Aba! Ama!”

7 Yơu nư ̆n, buơl adơi-ai 'buh do ̀ la hơlŭn-hơlă
tra, bloh la ana ̀; sơ ̆ng yah la ana ̀, nư ̆n kŭng la
mơnih hũ đồ-lĕng phu ̆m-kơsai phơ ̆n-bơna,
gơnư ̀m tơ Yàng Pô Lơngì.

Pơnuaĭ Pôl Sơnư ̆ng Kơ-ù Mư̆ng Mơnih Galati
8 Dơlhơu thrơi, tu ̆ ka thơu Yàng Pô Lơngì,

buơl adơi-ai nga ̆ hơlŭn-hơlă tơ du yàng, bloh
tơpă bia ̆ 'buh iơŭ la ya ̀ng hơgĕ ơu.

9 Bloh tu ̆ ni buơl adơi-ai hũ kràn thơu Yàng
Pô Lơngì, hala ̀i iơŭ rơlau la hũ Yàng Pô Lơngì
thơu truh bơjơ, nư ̆n kơđa hơgĕ buơl adơi-ai do ̀
ga ̀i mơrai sơ ̆ng du adăt-lơđăp 'buh khăng-pràn
sơ ̆ng rơ'bah rơ'bừp nư ̆n wơ̆. Buơl adơi-ai
khia ̆ng ga ̀i mơrai to ̂ ngă hơlŭn-hơlă tơ gun ̃u sa
amăng tra wơ ̆?

10 Buơl adơi-ai sơđaŭ do ̀ c ̆ơ pioh hơrơi, blàn,
bơrña ̀n-blàn sơ̆ng thu ̆n!

11 Dơlhă sơnư ̆ng kơ-ù tơ buơl adơi-ai, huơĭ la ̀i
pơnuaĭ dơlhă hũ kŏng gleh-gla ̆r nga ̆ brua ̆
tơkrah buơl adơi-ai rơŭ tơbiă jiơ̆ng pơnuaĭ 'buh
kwơ-màng hơgĕ.

12 Ơ buơl adơi-ai, dơlhă yòng-lơkơu buơl
adơi-ai tơbiă jiơ̆ng bĕ mơhiơ ̆ yơu dơlhă, kơyoa
dơlhă ku ̆ng hũ tơbiă jiơ̆ng mơhiơ ̆ yơu buơl
adơi-ai. Buơl adơi-ai 'buh hũ nga ̆ jơhà hơgĕ tơ
dơlhă.

13 Buơl adơi-ai thơu la ̀i, amăng c ̆ơmrư ̀p dơlhă
truh pơto-akhàn Pơnuaĭ-Siàm tơ buơl adơi-ai
sơ ̆ng sa rùp-phàp lơ-ơ ̆n lơngoh,

14 sơ̆ng yah rùp-pha ̀p lơ-ơ̆n lơngoh dơlhă la
sa pơnuaĭ pơlòng gleh-gla ̆r tơ buơl adơi-ai, bloh
buơl adơi-ai kŭng 'buh c ̆ơ 'buh sơ ̆p tơ dơlhă
halài kơmlah-luơi dơlhă; tơrblơ ̆ wơ̆, buơl
adơi-ai wa ̆-rò dơlhă yơu sa aràng mơnih gơdrưh
Yàng Pô Lơngì, yơu ru ̀p-phŭn Yàng Jêsu Krist.

15 Pơnuaĭ lơngai-sờh nư ̆n la ̆m buơl adơi-ai tu ̆
ni anih lơi bơjơ? Kơyoa dơlhă nga ̆ grơh tơ buơl
adơi-ai la ̀i, tŭ nư ̆n, yah hũ rơgơi jiơ̆ng, nư̆n buơl
adơi-ai kŭng sơ ̀h hơtai-hơtiàn kơluĕ mơta drơi
tô brơi tơ dơlhă.

16 Hũ iơŭ tu ̆ ni dơlhă tơbiă jiơ̆ng mơnih
mơbai-tămdră sơ̆ng buơl adơi-ai mĭn kơyoa
dơlhă đơ ̀m tơpă sơ ̆ng buơl adơi-ai?

17 Du mơnih nư ̆n abih hơtai-hơtiàn sơ ̆ng buơl
adơi-ai 'buh iơŭ kơyoa hơtai sia ̀m ơu, bloh buơl
gun ̃u khia ̆ng pơc̆ơrlah krơi buơl adơi-ai sơ ̆ng
buơl dơlhă, tô buơl adơi-ai abih hơtai-hơtiàn
sơ ̆ng buơl gun ̃u.

18 Tŭ lơi ku ̆ng abih hơtai-hơtiàn mư̆ng pơnuaĭ
siàm, yơu nư ̆n ka siàm, bloh 'buh iơŭ mi ̆n tu ̆ lơi
dơlhă hũ mơta tơkrah buơl adơi-ai soh.

19 Ơ du ana ̀ ti ̀t kơu, kơyoa mư̆ng buơl anà
bloh kơu păl kŏng pơnuaĭ pơđì-pơđoa kŭng yơu
mơnih rơwă đih apui, tơ̆l truh tơ tu ̆ Pô Krist hũ
ru ̀p-rơ̆p la ̆m buơl anà.

20 Lơkơu-khiăng hơgĕ kơu hũ mơta sơ ̆ng buơl
ana ̀ la ̆m tŭ ni, sơ ̆ng rơwah pơnuaĭ đờm hơyơu
tô iơŭ rơgăm. Kơyoa kơu do ̀ 'buh suk ơu bia ̆
mư̆ng buơl ana ̀.

Dua Pơnuaĭ Pơguăn-Pơđoàn: Agar Sơ̆ng Sara
21 Đờm bĕ tơ dơlhă thơu, buơl adơi-ai la du

mơnih khiăng hơdiŭ tơ ala pơnuaĭ adăt-adia,
buơl adơi-ai 'buh mơhư ̆ pơnuaĭ adăt-adia đờm
hơgĕ ơu?

22 Kơyoa hũ pơnuaĭ wă la ̀i Abraham hũ dua
aràng anà lơkơi, sa aràng la anà mơnih kơmơi

hơlŭn-hơlă, sa aràng la anà mơnih kơmơi
akŏ-lơhuai tơkai-lơnàng.

23 Anà mơnih kơmơi hơlŭn-hơlă hũ đih apui
tơbiă tui gah rùp-phàp drah-rơlo, do ̀ anà mơnih
kơmơi akŏ-lơhuai tơkai-lơnàng hũ đih apui
tơbiă tui pơnuaĭ đờm pơguăn.

24 Pơnuaĭ ni hũ kơtha pơmơyơu la ̀i, dua aràng
mơnih kơmơi nư ̆n la dua pơnuaĭ
pơguăn-pơđoàn. Sa la pơnuaĭ pơguăn-pơđoàn
tơ c ̆ơ ̆ Sinai, đih apui anà tơbiă tô nga ̆
hơlŭn-hơlă, nư ̆n la Agar.

25 Agar, nư̆n la c ̆ơ̆ Sinai lăm c ̆a ̀r Arabi, 'buh
krơi yơu plơi-prŏng Jerusalem tŭ ni, kơyoa
plơi-prŏng ni ga ̆m sơ̆ng du anà ñu la nga ̆
hơlŭn-hơlă tơ pơnuaĭ adăt-adia.

26 Bloh plơi-prŏng Jerusalem dò tơ ngŏ glòng
la akŏ-lơhuai tơkai-lơnàng, sơ̆ng nư̆n la ame
buơl gudrơi.

27 Kơyoa hũ pơnuaĭ wă:
“Ơ mơnih kơmơi kơtuăl, mơnih 'buh đih apui

pơjiơ ̆ng anà, sơ ̀h-sài bĕ!
Ơ mơnih kơmơi ka tu ̆ lơi ko ̆ng pơđì-pơđoa

kơyoa đih apui ana ̀, po ̂̀ săp driau sờh bĕ!
Kơyoa ana ̀ mơnih sơdiŭ kơđòng aràng prah

luơi rơŭ lô rơlau ana ̀ mơnih kơmơi hũ pơsàng.”
*

28 Ơ buơl adơi-ai, ku ̆ng yơu Isak, buơl gudrơi
la du ana ̀ pơnuaĭ đờm pơguăn.

29 Bloh kŭng mơhiơ̆ yơu tu ̆-rài nư ̆n, ana ̀ đih
apui tui gah rùp-pha ̀p drah-rơlo mă-pơkơŭ anà

* 4:27 4:27 Êsai 54:1.

đih apui tui gah Bơngă Sơc̆ih-Sri, nư ̆n tu ̆ ni
kŭng yơu nư ̆n rơi.

30 Bloh 'Bò̂n Bơ-àr Sơc̆ih-Sri đờm hơgĕ?
“Pơtrơh be ̆ mơnih kơmơi hơlŭn-hơlă sơ ̆ng ana ̀
lơkơi ñu nau, kơyoa anà lơkơi mơnih kơmơi
hơlŭn-hơlă rơŭ 'buh hũ pơrpha phơ̆n-bơna
phu ̆m-kơsai sơ ̆ng ana ̀ lơkơi mơnih kơmơi
akŏ-lơhuai tơkai-lơnàng.” †

31 Kơyoa nư̆n, ơ buơl adơi-ai, buơl gudrơi
'buh iơŭ la ana ̀ mơnih kơmơi hơlŭn-hơlă, bloh
la ana ̀ mơnih kơmơi akŏ-lơhuai tơkai-lơnàng.

5
Pơnuaĭ Akŏ-Lơhuai Tơkai-Lơnàng Lăm Pô Krist

1 Pô Krist hũ tơleh-pơklàh buơl gudrơi tô buơl
gudrơi hu ̃ akŏ-lơhuai tơkai-lơnàng. Yơu nư ̆n, dò
dơ̆ng kơjăp be ̆, juơi dau ̆ drơi tơ ala yơu pơnuaĭ
hơlŭn-hơlă sa amăng tra.

2 Dơlhă, Pôl, đờm sơ̆ng buơl adơi-ai lài, yah
buơl adơi-ai păl kŏng sơkaŭ-kơlì, nư ̆n Po ̂ Krist
'buh kwơ-màng hơgĕ tơ buơl adơi-ai ơu.

3 Sa amăng tra wơ̆, dơlhă yo ̀ng đờm ni ̀n-kơjăp
sơ ̆ng abih tơgrơ ̆ mơnih lơi hu ̃ ko ̆ng adăt
sơkaŭ-kơlì la ̀i, buơl gun ̃u kŏng pơkơŭ păl
păng-bơbah păng-rơmiă wĭl-tơ̆l abih pơnuaĭ
adăt-adia.

4 Yah mơnih lơi khia ̆ng hũ anga ̆n rĭng-tơpă
kơyoa pơnuaĭ adăt-adia, nư ̆n hũ pơklah atàh
mư̆ng Pô Krist, lơhiă abih pơnuaĭ ani ̆t-brơi-soh
bơjơ.
† 4:30 4:30 Bơ-àr C ̆ơmrừp 21:10.

5Mư̆ng pơ-ơnah buơl gudrơi, nư ̆n la kơyoa
pơnuaĭ păng-tui sơ̆ng gơnư ̀m tơ Bơngă
Sơc̆ih-Sri bloh buơl gudrơi hũ đồ-lĕng pơnuaĭ
gơnư ̀m-c ̆a ̀ng mư̆ng pơnuaĭ ri ̆ng-tơpă.

6 Kơyoa la ̆m Yàng Jêsu Krist, pơnuaĭ hũ
kwơ-màng 'buh iơŭ la sơkaŭ-kơlì halài 'buh
sơkaŭ-kơlì, bloh la brua ̆ nga ̆ kơyoa pơnuaĭ
uơ̆n-rơnăm, to ̂ ràng-tơbiă pơnuaĭ pa ̆ng-tui drơi.

7 Buơl adơi-ai đuaĭ jak yơu nư ̆n bloh aràng
sơi hu ̃ pơkơŭ-c̆ơkhă buơl adơi-ai, to ̂ 'buh brơi
buơl adơi-ai păng-bơbah nga ̆ tui pơnuaĭ tơpă?

8 Pơnuaĭ pơsŭt-pơđăr nư ̆n 'buh truh mư̆ng Pô
iơu-rơwah buơl adơi-ai.

9 Sa-si ̆t tơpơi nga ̆ rò̂-đì abih sa tơnài
tơpŭng-bràh.

10 La ̆m Yàng, dơlhă păng-tui ni ̀n-kơjăp la ̀i
buơl adơi-ai rơŭ 'buh sơnư̆ng krơi sơ̆ng dơlhă;
bloh mơnih nga ̆ sơlŭng-sơlăng hơtai-akŏ buơl
adơi-ai, 'buh kơrhia la aràng sơi, rơŭ păl kŏng
nga ̆ gla ̀i mư̆ng pơnuaĭ nư ̆n.

11 Ơ buơl adơi-ai, mư ̆ng pơ-ơnah dơlhă, yah
dơlhă do ̀ pơto-akhàn mư ̆ng adăt sơkaŭ-kơlì,
nư ̆n kơđa hơgĕ dơlhă sơđaŭ do ̀ kơđòng
ma ̆-pơkơŭ? Yah biă yơu nư ̆n, bruă dơlhă
pơto-akhàn mư ̆ng kơyơu pơkăl 'buh do ̀ la
pơnuaĭ pơkơŭ-c̆ơkhă tra!

12 Dơlhă lơkơu hơgĕ du mơnih nga ̆
sơlŭng-sơlăng tơ buơl adơi-ai, buơl guñu kreo
be ̆ rùp-phŭn drơi la siàm rơlau!

PƠNUAĬ PƠTO-KƠKƠI
(Mư̆ng tăl 5:13 truh ta ̆l 6:18)

Brua ̆ Nga ̆ Gah Rùp-Pha ̀p Drah-Rơlo Sơ ̆ng Bơngă
Sơcĭh-Sri

13 Ơ buơl adơi-ai, buơl adơi-ai hũ iơu-rơwah
tô đồ-lĕng pơnuaĭ akŏ-lơhuai tơkai-lơnàng, bloh
juơi angui pơnuaĭ akŏ-lơhuai tơkai-lơnàng nư̆n
yơu sa pơnuaĭ hơnàn tô hơdiŭ tui gah ru ̀p-phàp
drah-rơlo, bloh ma ̆ be ̆ hơtai-hơtiàn uơ̆n-rơnăm
nga ̆ hơlŭn-hơlă duh brua ̆ dua ̆ tơ gơŭ.

14 Kơyoa abih pơnuaĭ adăt-adia hũ tơrgùm
wơ̆ la ̆m sa pơnuaĭ ni: “Ha ̃ păl rơnăm tơ mơnih
gơŭ sa plơi adơi sa 'băng yơu rơnăm rùp-phŭn
drơi.” *

15 Bloh yah buơl adơi-ai kừ kĕ he ̆t dua ̆ gơŭ,
nư ̆n c ̆ơ-kơrhia be ̆, huơĭ buơl adơi-ai
pơluĭ-pơlơhiă dua ̆ gơŭ wơ̆.

16 Yơu nư̆n dơlhă đờm la ̀i: Yàm nau be ̆ tui
Bơngă Sơc̆ih-Sri, juơi tu ̆ lơi ngă tui tô sak-hơtai
du pơnuaĭ gah rùp-phàp drah-rơlo hàm-khiăng.

17 Kơyoa rùp-phàp drah-rơlo hũ du pơnuaĭ
hàm-khia ̆ng tơrblơ ̆ wơ ̆ sơ̆ng Bơngă Sơc̆ih-Sri,
Bơngă Sơc̆ih-Sri hũ du pơnuaĭ hàm-khia ̆ng
tơrblơ̆ wơ̆ sơ̆ng rùp-phàp drah-rơlo; dua gah
tămdră-wơ̆ sơ ̆ng gơŭ yơu nư ̆n, ngă tơ buơl
adơi-ai 'buh nga ̆ jiơ̆ng du pơnuaĭ drơi khiăng
nga ̆.

18 Bloh yah buơl adơi-ai hũ Bơngă Sơc̆ih-Sri
dùi-ba, nư ̆n buơl adơi-ai 'buh do ̀ tơ ala pơnuaĭ
adăt-adia tra.

19 Du bruă rùp-pha ̀p drah-rơlo la loh-làng bia ̆,
nư ̆n la: dri-sơnoh bŭng-pơkăl, sơŭ-sơnoh,
mơñu ̆m 'bơ̆ng lè̂ng-làng 'buh thơu srăp,

* 5:14 5:14 Lebi 19:18.

20 duh-dơlbăt rơ ̆p-ràk, juh proh, mơbai lơmù,
tămc ̆ok-tămgeh, oa ̀n-mơbai, anok-anoa,
hàm-kơrlih, pơc̆ơrlah krơi tơrpuơl, tui jơlàn
duh-dơlbăt sŭng,

21 oa ̀n-anok, mơbŭ-mơbèng, hrạ mơñŭm hrạ
'bơ ̆ng, găm sơ ̆ng tơgrơ̆ bruă pơkơ ̆n mơhiơ̆ yơu
nư ̆n. Dơlhă đờm dơlhơu tơ buơl adơi-ai, yơu
dơlhă hũ đờm bơjơ: Yah aràng sơi nga ̆ du brua ̆
yơu nư ̆n rơŭ 'buh hũ đồ-lĕng Lơgăr Yàng Pô
Lơngì.

22 Bloh boh Bơngă Sơc̆ih-Sri, nư ̆n la
uơ̆n-rơnăm, sơ ̀h-sài, rĭng-lơngai, kŏng a ̆-ư ̆n,
siàm hơtai-hơtiàn, lơnguh-lơngui, tơpă sa
hơtai-hơtiàn, 'buh yeh-drơi pơglòng-rùp, thơu
tư ̆ng-kơrhia.

23 'Buh hũ pơnuaĭ adăt-adia lơi pơkơŭ du
pơnuaĭ nư ̆n.

24 Du mơnih ga ̆m sơ ̆ng Yàng Jêsu Krist hũ
pơ̆ng anà mơnih gla ̀i-sơnoh ga ̆m sơ̆ng du
pơnuaĭ hàm-khia ̆ng gah ru ̀p-phàp drah-rơlo
drơi tơ ngŏ kơyơu pơkăl bơjơ.

25 Yah buơl gudrơi gơnư ̀m tơ Bơngă Sơc̆ih-Sri
bloh hơdiŭ, nư ̆n kŭng yàm nau be ̆ tui Bơngă
Sơc̆ih-Sri.

26 Juơi tui-duah pơnuaĭ tiơ̆ng-dơnài
ma ̀ng-rơyŭ lơ ̆r lơhiă soh, bloh tămc̆ok-tămgeh
sơ ̆ng oa ̀n-mơbai gơŭ.

6
Păl Do ̆ng-Kờl Dua ̆ Gơŭ

1 Ơ buơl adơi-ai, yah hũ aràng sơi asŭ ngă
gla ̀i sŭng hơgĕ, buơl adơi-ai la mơnih hũ Bơngă

Sơc̆ih-Sri, mă be ̆ hơtai-hơtiàn lơnguh-siàm bloh
pơto-pơsơlih buơl gun ̃u wơ̆. Buơl adơi-ai pa ̆l
c ̆ơ-kơrhia, huơĭ la ̀i rùp-phŭn buơl adơi-ai kŭng
kơđòng pơluơ-ơñiai.

2 Gui be ̆ anòng traŭ tơ gơŭ, yơu nư ̆n buơl
adơi-ai rơŭ nga ̆ wĭl-tơ̆l pơnuaĭ adăt-adia Pô
Krist.

3 Kơyoa yah hũ aràng sơi sơnư̆ng drơi la
pro ̆ng-màng, la ̆m tŭ drơi 'buh la hơgĕ ơu, nư ̆n
mĭn pơ̆ng-gơla rùp-phu ̆n drơi wơ̆.

4 Yàu aràng pa ̆l lòng-c̆ơ brua ̆ nga ̆ rùp-phŭn
drơi, nư ̆n rơŭ 'buh pơnuaĭ yeh-drơi
pơglòng-rùp la kơyoa mư̆ng rùp-phu ̆n drơi,
bloh 'buh iơŭ kơyoa mơnih pơkơ̆n.

5 Kơyoa ya ̀u aràng rơŭ pa ̆l gui tơ drơi anòng
traŭ drơi.
Drà Sơ̆ng Yuă

6Mơnih lơi hũ aràng pơto Pơnuaĭ Yàng tơ
drơi, nư ̆n pa ̆l brơi pơrpha be ̆ tơgrơ ̆ phơ ̆n siàm
drơi hũ sơ ̆ng mơnih pơto drơi.

7 Juơi pơ̆ng-gơla rùp-phu ̆n drơi. Yàng Pô
Lơngì 'buh luơi aràng c ̆ơ 'buh sơ̆p ơu. Kơyoa
aràng sơi drà ga ̆r lơi, rơŭ yuă ga ̆r nư ̆n.

8 Ara ̀ng sơi tui rùp-phàp drah-rơlo bloh drà
pơnuaĭ jơhà, nư̆n rơŭ kơyoa rùp-pha ̀p
drah-rơlo bloh yuă pơnuaĭ bru ̆-brăm. Dò mơnih
lơi tui Bơngă Sơc̆ih-Sri bloh drà pơnuaĭ sia ̀m,
nư ̆n rơŭ kơyoa Bơngă Sơc̆ih-Sri bloh yuă
pơnuaĭ hơdiŭ rài pơdò rài.

9 Juơi gleh-glăr la ̆m brua ̆ ngă pơnuaĭ siàm,
kơyoa yah buơl gudrơi 'buh pơblơ̆ hơtai-hơtiàn,
nư ̆n truh brơña ̀n-bla ̀n, buơl gudrơi rơŭ yuă.

10 Yơu nư̆n, la ̆m tu ̆ do ̀ hũ tu ̆-hơrơi, buơl
gudrơi pa ̆l nga ̆ bĕ pơnuaĭ sia ̀m tơ tơgrơ̆ mơnih,
dơlhơu bia ̆ la tơ buơl adơi-ai lăm sa ̀ng-dơnò
pơnuaĭ păng-tui.
Pơnuaĭ Pơto-Pơsơdơ ̆r Tơluĭ Bơ-àr Pơyoa

11 C̆ơ be ̆, rùp-phŭn tơngàn dơlhă wă bơ-àr ni
tơ buơl adơi-ai, akhăr pro ̆ng la thơu hơdùm.

12 Abih du mơnih khia ̆ng hũ aràng c ̆ơ
pro ̆ng-màng tui rùp-pha ̀p drah-rơlo, hũ
pơkơŭ-pơđăr buơl adơi-ai păl kŏng sơkaŭ-kơlì.
Buơl guñu nga ̆ yơu nư ̆n, mĭn kơyoa buơl gun ̃u
khia ̆ng pleh kla ̀h ko ̆ng mă-pơkơŭ kơyoa kơyơu
pơkăl Pô Krist.

13 Kơyoa rùp-phŭn du mơnih hũ kŏng adăt
sơkaŭ-kơlì nư ̆n kŭng 'buh păng-rơmiă nga ̆ tui
pơnuaĭ adăt-adia, bloh buơl guñu khia ̆ng buơl
adơi-ai păl nga ̆ adăt sơkaŭ-kơlì, to ̂ buơl guñu hũ
rơgơi yeh-drơi pơglòng-rùp mư̆ng rùp-phàp
drah-rơlo buơl adơi-ai.

14Mư ̆ng pơ-ơnah dơlhă, dơlhă rơŭ 'buh
yeh-drơi pơglòng-rùp mư̆ng pơnuaĭ hơgĕ, mĭn
yeh-drơi pơglòng-rùp mư̆ng kơyơu pơkăl Yàng
buơl gudrơi la Yàng Jêsu Krist. Gơnừm tơ kơyơu
pơkăl nư̆n, sơ ̆ng dơlhă, dun-ya c ̆ơ yơu hũ kŏng
pơ̆ng tơ kơyơu pơkăl bơjơ, dơlhă sơ̆ng dun-ya
kŭng yơu nư ̆n rơi.

15 Kơyoa pơnuaĭ pro ̆ng-màng 'buh iơŭ la
sơkaŭ-kơlì, halài 'buh sơkaŭ-kơlì, bloh la tơbiă
jiơ̆ng mơnih bơrhơu.

16 Yòng lơkơu pơnuaĭ ri ̆ng-lơngai sơ ̆ng pơnuaĭ
ani ̆t-rơnăm mư̆ng Yàng Pô Lơngì tru ̆n tơ ngŏ
abih tơgrơ̆ mơnih nga ̆ tui pơnuaĭ adăt-pơto ni,

sơ ̆ng kŭng tru ̆n tơ ngo ̆ buơl la ̀ng Israel Yàng Pô
Lơngì rơi!

17 Lơkơu hơgĕ mư̆ng ni truh hơdơi, 'buh hũ
aràng sơi nga ̆ pơ-uă pơgleh hơgĕ tơ dơlhă tra,
kơyoa la ̆m rùp-phàp dơlhă hũ du na ̀l-lơka
ràng-tơbiă Yàng Jêsu la Pô-Phŭn dơlhă.

18 Ơ buơl adơi-ai, yo ̀ng lơkơu pơnuaĭ
ani ̆t-brơi-soh mư̆ng Yàng buơl gudrơi la Yàng
Jêsu Krist, dò sơ̆ng hơtai-bơngă buơl adơi-ai!
Amen.

